
00. Introducción

Introducción
Como turistas producimos un impacto, directo 
ou indirecto, sobre a sostibilidade económica, 
social, cultural e ambiental nos lugares que 
visitamos. O obxectivo do turismo responsable 
é que ese impacto non sexa negativo, ou sexa o 
menos negativo posible.

Por iso xorde este Manual de turismo 
responsable, que contén consellos e 
recomendacións, pretende axudar a que a túa 
viaxe sexa unha experiencia enriquecedora 
ao mesmo tempo que sostible. Os consellos e 
recomendacións baséanse nos 17 Obxectivos 
de Desenvolvemento Sostible establecidos 
na Axenda 2030 para o Desenvolvemento 
Sostible, o Código Ético Mundial para o 
Turismo da Organización Mundial do Turismo 
e a Carta Mundial de Turismo Sostible ST+20.

00.

00. Introducción

Como son as boas  
e os bos viaxeiros?
Son quen gozan dun destino coidándoo, 
sen deixar rastro, respectan a xente e as 
súas tradicións, valoran o auténtico de 
cada lugar e divírtense, elixen servizos 
comprometidos coa sostibilidade e 
coa calidade turística. Son turistas 
responsables

00. Introducción

Infórmate

• Infórmate na Rede de Oficinas Info Rías Baixas ou na web de 
Turismo Rías Baixas (www.turismoriasbaixas.com). É a maneira de 
obter unha información obxectiva e actualizada dos servizos e das 
actividades turísticas dos lugares que desexas visitar

• Infórmate das condicións meteorolóxicas para realizar actividades 
nos lugares de destino, en especial para actividades náuticas ou 
rutas de sendeirismo

• Infórmate de como recibir asistencia médica ou poñerte en contacto 
coa túa embaixada (para turistas do estranxeiro) en caso de 
emerxencia 

01.

Web de Turismo Rías Baixas
www.turismoriasbaixas.com

02. Coñece as túas obrigas

Coñece as túas obrigas02.

A Lei 7/2011, de 27 de outubro, do 
turismo de Galicia, establece os 
dereitos e deberes das persoas 
usuarias de servizos e produtos 
turísticos:

Dereitos das e dos turistas
• A recibir información comprensible, veraz, obxectiva e completa 

sobre as características e o prezo dos produtos e servizos que se 
ofrecen antes de contratalos

• A obter unha factura ou billete do prezo aboado polo produto ou 
servizo turístico recibido

• A recibir a calidade do servizo, de acordo co tipo de establecemento 
e publicidade efectuada

• Á seguridade da súa persoa e dos seus bens, de acordo co 
establecido na lexislación vixente

• Dereito á tranquilidade e intimidade, de acordo coas características 
do establecemento en cuestión

• Dereito a formular queixas, reclamacións e denuncias, e a obter 
gratuitamente unha folla de reclamacións

• Dereito a non sufrir discriminación no acceso aos establecementos 
turísticos e na prestación de servizos turísticos por razóns de 
discapacidade, raza, lingua, nacionalidade, lugar de procedencia ou 
residencia, sexo, orientación sexual, relixión, opinión ou calquera 
outra circunstancia persoal ou social

02. Coñece as túas obrigas

Obrigas das e dos turistas
• Mostrar respecto polo ámbito social e cultural e polo 

medio

• Respectar, no desenvolvemento das actividades 
turísticas, os servizos e os recursos turísticos que 
se poñan á súa disposición, e responsabilizarse dos 
danos que cause

• Pagar o prezo dos servizos efectivamente recibidos 
no lugar, no tempo e na forma pactados, Sen que 
queden eximidas e eximidos de presentar unha 
queixa ou reclamación 

• Cumprir as prescricións e as regras particulares dos 
lugares visitados e das empresas prestadoras do 
servizo turístico en cuestión

• Comunicarlle a quen presta o servizo as queixas 
e suxestións pertinentes, de ser posible, antes de 
finalizar o seu consumo, sen prexuízo do dereito a 
formular queixas ou reclamacións

03. Promove o desenvolvemento local

Promove o 
desenvolvemento 
local

03.

• Goza da gastronomía, da cultura e da artesanía 
local; estarás a contribuír á conservación e ao 
desenvolvemento sostible da localidade e á xeración 
de emprego de calidade

• Apoia o emprendemento local consumindo produtos 
e servizos producidos no destino; isto permite 
contribuír ao desenvolvemento das economías locais 
e de pequena escala

• Contrata guías locais que coñezan ben os recursos 
turísticos da zona

• Respecta os medios de vida de comerciantes e 
artesás e artesáns pagándolles un prezo xusto polos 
produtos e servizos

04. Fomenta un trato adecuado ás persoas

Fomenta un trato 
adecuado ás persoas

04.

• Trata con respecto e amabilidade a todas aquelas 
persoas que che prestan servizos durante a túa 
visita. Lembra que podes exercer o teu dereito a 
formular queixas ou reclamacións se algún servizo 
non che satisfai

• Promove unha relación comercial voluntaria e xusta 
con produtores locais

• Pide sempre permiso antes de facerlle unha foto a 
alguén; as persoas non son parte da paisaxe

• Facilítalle o acceso e a igualdade de oportunidades 
a quen teña necesidades diferentes de mobilidade e 
comunicación respectando os espazos ou servizos 
destinados para o seu uso

05. Respecta a diversidade

Respecta a 
diversidade

05.

• Favorece a eliminación de barreiras 
que limiten a integración das 
persoas por motivos de sexo, 
orixe, relixión, orientación sexual, 
situación económica ou outra 
condición, evitando linguaxes 
sexistas e comentarios ofensivos

• Respecta a diversidade 
sociocultural das comunidades que 
visites

06. Goza da cultura local

Goza da cultura local06.

• Antes de viaxar, consulta os 
costumes e as tradicións locais 
do destino turístico que visitarás 
(festas, gastronomía, folclore, 
historia…); así poderás compartir, 
participar e integrarte da mellor 
maneira

• Debes ter coidado ao visitar áreas 
naturais protexidas, patrimoniais, 
arqueolóxicas ou outras zonas 
fráxiles ou valiosas

• Respecta e protexe o que convirte 
un destino nun lugar único e 
diferente (a súa historia, o seu 
patrimonio, os seus valores 
culturais e naturais…)

07. Contribúe á conservación do patrimonio

Contribúe á 
conservación do 
patrimonio

07.

• Contribúe á conservación dos 
recursos turísticos respectando as 
normas e os accesos deseñados 
para tal fin

• Presta especial atención a 
recoñecer como se xestiona o 
destino e as infraestruturas que o 
compoñen (edificios, transporte, 
espazos públicos…) para que a túa 
visita non altere a vida local

• Preserva os valores universais 
do patrimonio e evita impactos 
negativos que comprometan a súa 
supervivencia



Manual de turismo responsable13 |

08. Axuda á preservación ambiental

Axuda á 
preservación 
ambiental

08.
• Os recursos naturais, culturais e patrimoniais son limitados; por iso, 

debemos protexelos e preservalos e, deste xeito, contribuiremos á 
sostibilidade turística

• Reduce o impacto ambiental coidando os espazos naturais; respecta a vida 
silvestre e o seu hábitat natural

• Elixe percorridos que teñan un impacto mínimo na paisaxe, e prioriza os 
camiños e os carreiros existentes

• Non alimentes a fauna silvestre nin retires recursos naturais (pedras, 
cunchas, flores...)

• Escolle visitas guiadas con grupos reducidos; o impacto no sitio visitado 
é menor que con grupos grandes. Ademais, as saídas grupais permiten 
aforrar recursos, diñeiro e combustible e diminuír a pegada de carbono

• Fai un uso responsable da auga e da enerxía

• Deixa unha pegada mínima e unha boa impresión

• Reduce, reutiliza e recicla os teus residuos durante a túa viaxe

• Non tires residuos, consérvaos ata o teu regreso ao lugar de residencia ou 
ata atopar recipientes habilitados para o efecto

• Elixe produtos, servizos ou experiencias que garantan a xestión e o 
uso intelixente e eficiente dos recursos hídricos e enerxéticos locais, e 
consume os que xeren un menor impacto ambiental

09. Elixe produtos e servizos sostibles

Elixe produtos e servizos sostibles09.
• Sempre que poidas, elixe operadores turísticos, compañías aéreas 

e aloxamentos e outros recursos turísticos comprometidos coa 
sostibilidade e que teñan en conta a reciclaxe, o aforro da enerxía e 
da auga, e o respecto á comunidade local e ao patrimonio natural e 
cultural

• Goza só de produtos, servizos e experiencias que garantan a 
explotación sostible dos recursos naturais do destino e que respecten 
o hábitat natural da flora e da fauna

• Escolle produtos, servizos e experiencias que incorporen novas 
tecnoloxías e métodos innovadores que contribúan á sostibilidade do 
destino

• Elixe instalacións con acreditacións ambientais e de calidade, 
respectuosas co contorno natural e cultural

• Participa en saídas grupais que permitan aforrar recursos, diñeiro e 
combustible e diminuír a pegada de carbono

10. Utiliza o transporte sostible

Utiliza o transporte sostible10.
• Busca o modo máis eficiente e menos contaminante 

para desprazarte. Sempre que sexa posible, utiliza 
o transporte público (autobús, tren…); desta forma 
contribuirás a reducir as emisións, evitarás o 
colapso de vehículos e aforrarás tempo e diñeiro. 
Trasládate a pé, ou aluga unha bicicleta, deste xeito 
vivirás a experiencia de maneira saudable

• Se viaxas en avión, que é o medio máis 
contaminante, trata de minimizar o teu impacto 
compensando a pegada de carbono (emisións de 
CO2) que xere a túa viaxe

11. Bibliografía

Bibliografía11.

http://www.lavanguardia.com

12. Máis información

Máis información12.
• Agenda 2030 España 

www.agenda2030.gob.es

• Agenda 2030 Naciones Unidas 
www.un.org/sustainabledevelopment/es/

• Ministerio de Industria, Comercio y Turismo 
turismo.gob.es

• Ministerio de Agricultura e Pesca,  
Alimentación e Medio Ambiente 
www.mapa.gob.es

• Ministerio para la Transición Ecológica  
y el Reto Demográfico 
www.miteco.gob.es

• Consellería de Medio Ambiente, Territorio  
e Vivenda – Xunta de Galicia 
cmatv.xunta.gal/medio-ambiente-e-sostibilidade

• Consellería de Turismo – Xunta de Galicia 
www.turismo.gal

• Deputación de Pontevedra 
www.depo.gal 
axenda2030.depo.gal

• Turismo Rías Baixas 
turismoriasbaixas.com

• Red Española para el Desarrollo Sostenible 
reds-sdsn.es

• SERNATUR Servicio Nacional de Turismo. 
Gobierno de Chile 
www.chilesustentable.travel

• Asociación Empresarial Hostelería de España 
www.cehe.es

• Instituto para la Diversificación y Ahorro  
de Energía (IDAE) 
www.idae.es

• Instituto Enerxético de Galicia (INEGA) 
www.inega.gal

• Fundación Renovables  
fundacionrenovables.org

• Fundación Alternativas 
www.fundacionalternativas.org

http://www.agenda2030.gob.es
http://www.un.org/sustainabledevelopment/es/
http://turismo.gob.es
http://www.mapa.gob.es
http://www.miteco.gob.es
http://cmatv.xunta.gal/medio-ambiente-e-sostibilidade
http://www.turismo.gal
http://www.depo.gal
http://axenda2030.depo.gal
https://turismoriasbaixas.com/gl/inicio
http://reds-sdsn.es
http://www.chilesustentable.travel
http://www.cehe.es
https://www.idae.es
http://www.inega.gal
http://fundacionrenovables.org
http://www.fundacionalternativas.org


A sostibilidade é un 
camiño para percorrer, 

comeza cun paso…

https://turismoriasbaixas.com/gl/inicio

